গণপ্রজাতন্ত্রী বাংলাদশে সরকার
তথ্য অধদফিতর
বাংলাদশে সচবািলয়
ঢাকা।
সংবাদ গতিধারা
ঢাকা, রোববার ২০ সেপ্টেম্বর ২০১৫, ৫ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :

জনসংখ্যার ভিত্তিতে ওষুধের দোকান নির্ধারণ করা হবে 

: ন্যাশনাল ফরমুলারির মোড়ক উন্মোচন অনুষ্ঠানে স্বাস্থ্যমন্ত্রী
৩।
ঈদে ঘরমুখো মানুষের দুর্ভোগ কমানোর চেষ্টা চলছে : সড়ক পরিবহণ ও সেতুমন্ত্রী
৪।
বিশ্ববিদ্যালয় শিক্ষকদের দ্রুত ও সুষ্ঠু সমাধানের আশ্বাস শিক্ষামন্ত্রীর

টাঙ্গাইলে গুলিতে নিহতের ঘটনায় ক্ষোভে ফুঁসছে এলাকাবাসী : অভিযুক্ত সব পুলিশ ক্লোজ

রিজার্ভের টাকা পদ্মা সেতু ও অন্যান্য অবকাঠামো উন্নয়নে ব্যয় হবে : বাংলাদেশ ব্যাংক গভর্নর
৭।
রাজধানীর অধিকাংশ হাসপাতালে ডেঙ্গু শনাক্তের ব্যবস্থা নেই : প্রতিদিন আক্রান্ত ২৪ জন
৮।
রাজধানীতে গরুবাহী ট্রাক ছিনতাই : পথে পথে চাঁদাবাজির  অভিযোগ
৯।
রাজধানীতে জালটাকা ও রেভিনিউ স্ট্যাম্পসহ গ্রেফতার তিন জন
১০।
মেডিকেল ভর্তি পরীক্ষায় প্রশ্নপত্র ফাঁসে জুডিশিয়াল সার্ভিস কমিশনের দুই কর্মী সাসপেন্ড
চলমান পাতা/২
=০২=
১।
বিশ্ব রক্ষা করবে বলে হাত গুটিয়ে বসে নেই বাংলাদেশ : হাফিংটন পোস্টে প্রধানমন্ত্রীর নিবন্ধ

জাতিসংঘে ২৫-২৭ সেপ্টেম্বরের সাধারণ অধিবেশনে বিশ্ব নেতাদের অংশগ্রহণে এবার গৃহীত হতে যাচ্ছে টেকসই উন্নয়ন লক্ষ্যমাত্রা (এসডিজি)। তারই প্রাক্কালে ‘হোয়াটস ওয়ার্কিং : সাসটেইনেবল ডেভেলপমেন্ট গোলস’ এই শিরোনামে ধারাবাহিক নিবন্ধ প্রকাশের উদ্যোগ নিয়েছে যুক্তরাষ্ট্রের এ সময়ের খ্যাতিমান সংবাদপত্র হাফিংটন পোস্ট। প্রধানমন্ত্রী শেখ হাসিনার লেখা এই নিবন্ধটি হাফিংটন পোস্টে প্রকাশিত হয়েছে। প্রতিদিন এতে একটি করে উন্নয়ন লক্ষ্যমাত্রার ওপর জোর দিয়ে নিবন্ধ থাকছে। প্রধানমন্ত্রী শেখ হাসিনার এ নিবন্ধে আলোকপাত করা হয়েছে জলবায়ু পরিবর্তন প্রসঙ্গ। যেটি এসডিজির ১৩ নম্বর লক্ষ্যমাত্রা। সূত্র-জনকণ্ঠ (শেষ পৃ.,ক.৪), যুগান্তর (শেষ পৃ.,ক.১), ইত্তেফাক (পৃ.৩,ক.৫), নিউ নেশন (শেষ পৃ.,ক.১), ফিনানশিয়াল এক্সপ্রেস (শেষ পৃ.,ক.৩)।
২।
জনসংখ্যার ভিত্তিতে ওষুধের দোকান নির্ধারণ করা হবে 

: ন্যাশনাল ফরমুলারির মোড়ক উন্মোচন অনুষ্ঠানে স্বাস্থ্যমন্ত্রী

স্বাস্থ্য ও পরিবার কল্যাণ মন্ত্রী মোহাম্মদ নাসিম বলেছেন, লাইসেন্সবিহীন ওষুধের দোকান বন্ধ করে জনসংখ্যা অনুযায়ী এলাকাভিত্তিক ওষুধের দোকান নির্ধারণ করা হবে। গতকাল ১৯ সেপ্টেম্বর শনিবার রাজধানীর বঙ্গবন্ধু আন্তর্জাতিক সম্মেলন কেন্দ্রে  ওষুধ  প্রশাসন অধিদফতর আয়োজিত ‘ন্যাশনাল ফর্মুলারি (বিডিএনএফ)’ বইয়ের মোড়ক উন্মোচন অনুষ্ঠানে প্রধান অতিথির বক্তব্যে তিনি এ কথা বলেন। সূত্র-ইত্তেফাক (শেষ পৃ.,ক.৫), জনকণ্ঠ (পৃ.২,ক.৪), যুগান্তর (পৃ.২,ক.৮), ডেইলি স্টার (শেষ পৃ.,ক.৬), নিউজ টুডে (পৃ.৩,ক.৪)।
৩।
ঈদে ঘরমুখো মানুষের দুর্ভোগ কমানোর চেষ্টা চলছে : সড়ক পরিবহণ ও সেতুমন্ত্রী

সড়ক পরিবহণ ও সেতুমন্ত্রী ওবায়দুল কাদের বলেছেন, এবার ঈদের সময় দেশের কোনো মহাসড়কের পাশে পশুর হাট বসতে দেওয়া হয়নি। মন্ত্রী গতকাল ১৯ সেপ্টেম্বর শনিবার কাঁচপুরে ঢাকা-চট্টগ্রাম এবং ঢাকা-সিলেট মহাসড়কের বিভিন্ন স্থান পরিদর্শনের সময় সাংবাদিকদের এসব কথা বলেন। সম্প্রতি অতি বর্ষণে রাস্তাঘাট ক্ষতিগ্রস্ত হয়েছে উল্লেখ করে সেতুমন্ত্রী বলেন, অতিবৃষ্টি মেরামতের কাজেও সমস্যা করছে। এবারের ঈদে ঘরমুখো মানুষের দুর্ভোগ ও কষ্ট যতটা কমানো যায় তার চেষ্টা চলছে। সূত্র-জনকণ্ঠ (পৃ.২,ক.১), ইত্তেফাক (পৃ.১৯,ক.৬)।
৪।
বিশ্ববিদ্যালয় শিক্ষকদের দ্রুত ও সুষ্ঠু সমাধানের আশ্বাস শিক্ষামন্ত্রীর

অষ্টম বেতন কাঠামো প্রত্যাখ্যান করে স্বতন্ত্র বেতন কাঠামোর দাবিতে আন্দোলনকারী পাবলিক বিশ্ববিদ্যালয়ের শিক্ষকদের সাথে আলোচনা করেছেন শিক্ষামন্ত্রী নুরুল ইসলাম নাহিদ। বিদ্যমান সমস্যার দ্রুত ও সুষ্ঠু সমাধানের বিষয়ে আশা প্রকাশ করেছেন তিনি। গতকাল ১৯ সেপ্টেম্বর শনিবার বিশ্ববিদ্যালয় শিক্ষক সমিতি ফেডারেশনের একটি প্রতিনিধি দল রাজধানীর মিন্টু রোডে শিক্ষামন্ত্রীর বাড়িতে গিয়ে তাদের আপত্তির বিষয়গুলো মন্ত্রীর কাছে তুলে ধরেন। সম্প্রতি অনুমোদিত অষ্টম বেতন কাঠামোয় শিক্ষকদের অবনমন ঘটেছে অভিযোগ করে শিক্ষকদের জন্য আলাদা বেতন কাঠামোর দাবিতে আন্দোলনে রয়েছেন সরকারি বিশ্ববিদ্যালয়গুলোর শিক্ষকরা। সূত্র-ইনকিলাব (পৃ.১,ক.৪), ইত্তেফাক (পৃ.১,ক.২), জনকণ্ঠ (পৃ.১,ক.৬), ডেইলি স্টার (পৃ.১,ক.৮), ডেইলি সান (শেষ পৃ.,ক.১)। প্রথম আলো এ বিষয়ে লিড নিউজ ছেপেছে।
৫।
টাঙ্গাইলে গুলিতে নিহতের ঘটনায় ক্ষোভে ফুঁসছে এলাকাবাসী : অভিযুক্ত সব পুলিশ ক্লোজ

টাঙ্গাইলের কালিহাতী উপজেলায় পুলিশের গুলিতে তিনজন নিহত হওয়ার ঘটনায় ক্ষোভে ফুঁসছেন এলাকার মানুষ। পাশাপাশি মানুষের মধ্যে আতঙ্কও বিরাজ করছে। ক্ষুব্ধ এলাকাবাসী অভিযুক্ত পুলিশ সদস্যদের বিচার দাবি করেছেন। স্থানীয়দের অভিযোগ, পুলিশের খামখেয়ালীর কারণেই ঝরে গেল তিনটি প্রাণ। তাছাড়া স্থানীয় নেতৃবৃন্দের উদাসীনতাকেও দায়ী করছেন কেউ কেউ। এদিকে ঘটনা তদন্তে গতকাল ১৯ সেপ্টেম্বর শনিবার পুলিশ সদর দফতর ও জেলা প্রশাসন পৃথক দুটি কমিটি গঠন করেছে। ঘটনাস্থলে দায়িত্বে থাকা তিনজন সাব ইন্সপেক্টর ও চারজন কনস্টেবলকে তাৎক্ষণিক ক্লোজ করা হয়েছে। সূত্র-প্রথম আলো (পৃ.১,ক.১), জনকণ্ঠ (পৃ.১,ক.৩), ডেইলি সান (পৃ.১,ক.৬), ইন্ডিপেনডেন্ট (পৃ.১,ক.১)। ইত্তেফাক সমকাল, ডেইলি স্টার এ বিষয়ে লিড নিউজ ছেপেছে। 
৬।
রিজার্ভের টাকা পদ্মা সেতু ও অন্যান্য অবকাঠামো উন্নয়নে ব্যয় হবে : বাংলাদেশ ব্যাংক গভর্নর

দেশের অবকাঠামোগত উন্নয়নে রিজার্ভের টাকা বিনিয়োগ করবে বাংলাদেশ ব্যাংক। পদ্মা সেতুসহ যে কোনো বড় প্রকল্পের ক্ষেত্রে তা হতে পারে বলে জানিয়েছেন বাংলাদেশ ব্যাংকের গভর্নর ড. আতিউর  রহমান। তিনি বলেন, সরকার যখন নিজ তহবিলে পদ্মা সেতু তৈরির ঘোষণা দিয়েছে তখন থেকেই কেন্দ্রীয় ব্যাংক এ ধরনের প্রস্তুতি নিয়েছে। বর্তমানে কেন্দ্রীয় ব্যাংকের রিজার্ভের পরিমাণ ২৬ বিলিয়ন ডলার। যা দক্ষিণ এশিয়ায় দ্বিতীয় সর্বোচ্চ। গতকাল ১৯ সেপ্টেম্বর শনিবার বাংলাদেশ ব্যাংকের দ্বিতীয় কৌশলগত পরিকল্পনা ২০১৫-২০১৯ এর মোড়ক উন্মোচন অনুষ্ঠানে প্রধান অতিথির বক্তব্যে তিনি এসব তথ্য জানান। সূত্র-জনকণ্ঠ (পৃ.১,ক.৮), যুগান্তর (শেষ পৃ.,ক.৮), ডেইলি সান (পৃ.১,ক.৩), বাংলাদেশ টুডে (পৃ.১,ক.২)।
৭।
রাজধানীর অধিকাংশ হাসপাতালে ডেঙ্গু শনাক্তের ব্যবস্থা নেই : প্রতিদিন আক্রান্ত ২৪ জন

রাজধানীতে ডেঙ্গু রোগী বেড়েই চলেছে। বৃষ্টি ও তাপমাত্রার কারণেই আক্রান্তের সংখ্যা বেড়েছে বলে জানিয়েছেন বিশেষজ্ঞরা। তবে দুই সিটি কর্পোরেশনের মশক নিধন কার্যক্রমেও গতি নেই। রাজধানীর অধিকাংশ হাসপাতালে ডেঙ্গু জীবাণু শনাক্তের ব্যবস্থা  না থাকার অভিযোগও উঠেছে। এতে টাইফয়েড ও ডেঙ্গুর উপসর্গের পার্থক্য নির্ণয় করতে অনেকেই ভুল করছেন। সেপ্টেম্বরেও রাজধানীতে রেকর্ড সংখ্যক ডেঙ্গু রোগী শনাক্ত হচ্ছে। এ পর্যন্ত প্রতিদিন গড়ে আক্রান্ত হয়েছে ২৪ জন। গত ১৮ দিনে মোট আক্রান্তের সংখ্যা ৪৩৭। আগস্টে প্রতিদিন গড়ে আক্রান্ত হয় ২১ জন করে। চলতি মাসে প্রতিদিন গড়ে আক্রান্তের সংখ্যা গত মাসের চেয়ে ৩ জন বেশি। সূত্র-জনকণ্ঠ (পৃ.১,ক.২), প্রথম আলো (পৃ.১,ক.২)।
৮।
রাজধানীতে গরুবাহী ট্রাক ছিনতাই : পথে পথে চাঁদাবাজির  অভিযোগ

পুলিশের কঠোর নজরদারির মধ্যেই রাজধানীতে গরু ভর্তি ট্রাক ছিনতাইয়ের ঘটনা ঘটেছে। এ সময় ছিনতাইকারীদের হামলায় আহত হয়েছেন চার গরু ব্যবসায়ী। গতকাল ১৯ সেপ্টেম্বর শনিবার জাতীয় সংসদ ভবনের সামনে এ ঘটনা ঘটে। এদিকে রাজধানীর ২৩টি গরুর হাট ভরে উঠতে শুরু করেছে কোরবানির পশুতে। তবে এসব হাটের ইজারাদাররা অভিযোগ করেছেন তাদের হাটে আসা গরুবাহী ট্রাক জোর করে অন্য হাটে নিয়ে যাওয়া হচ্ছে। সূত্র-ইত্তেফাক (পৃ.১,ক.৬), সংবাদ (পৃ.১,ক.৬), জনকণ্ঠ (শেষ পৃ.,ক.৩), ইন্ডিপেনডেন্ট (শেষ পৃ.,ক.৬)।
৯।
রাজধানীতে জালটাকা ও রেভিনিউ স্ট্যাম্পসহ গ্রেফতার তিন জন

রাজধানীর তেজগাঁও শিল্পাঞ্চল এলাকায় অভিযান চালিয়ে বিপুল পরিমাণ জালটাকা, জাল রেভিনিউ স্ট্যাম্প উদ্ধার ও বিক্রয়কারী চক্রের তিনজনকে গ্রেফতার করেছে ঢাকা মহানগর পুলিশের গোয়েন্দা ও অপরাধ তথ্য বিভাগ (ডিবি)। এ সময় তাদের কাছ থেকে ৮ লাখ ২০ হাজার টাকা মূল্যমানের জাল রেভিনিউ স্ট্যাম্প ও ১০ লাখ ৪ হাজার টাকা মূল্যমানের জালনোট উদ্ধার করা হয়। গতকাল ১৯ সেপ্টেম্বর শনিবার ডিএমপি থেকে পাঠানো এক সংবাদ বিজ্ঞপ্তিতে এ তথ্য জানানো হয়। সূত্র-ভোরের কাগজ (শেষ পৃ.,ক.৮), ইত্তেফাক (পৃ.৩,ক.৪), যুগান্তর (পৃ.১৭,ক.৩)।
১০।
মেডিকেল ভর্তি পরীক্ষায় প্রশ্নপত্র ফাঁসে জুডিশিয়াল সার্ভিস কমিশনের দুই কর্মী সাসপেন্ড

প্রশ্নপত্র ফাঁসের অভিযোগ ওঠায় বাংলাদেশ জুডিশিয়াল সার্ভিস কমিশনের পরীক্ষা নিয়ন্ত্রকের ব্যক্তিগত দুই কর্মীকে সাময়িকভাবে বরখাস্ত করেছে বিচারক নিয়োগের দায়িত্বপ্রাপ্ত প্রতিষ্ঠানটি। তারা হলেন পরীক্ষা নিয়ন্ত্রকের ব্যক্তিগত সহকারী নাজমুল আহসান ও স্টোর কীপার রেজাউল করিম। গত ১৮ সেপ্টেম্বর শুক্রবার মেডিকেলে ভর্তি পরীক্ষা চলাকালে বিশ্ববিদ্যালয় মঞ্জুরি কমিশনে অভিযান চালিয়ে প্রশ্নপত্র ফাঁসের অভিযোগে র‌্যাব যে তিনজনকে গ্রেফতার করেছিল তাদের মধ্যে ছিলেন রেজাউল। সূত্র-জনকণ্ঠ (পৃ.২, ক.৬), সংবাদ (শেষ পৃ.,ক.৬), যুগান্তর (শেষ পৃ.,ক.৬), ইন্ডিপেনডেন্ট (পৃ.১,ক.৬)।
সম্পাদকীয়
ক.
প্রথম আলো, সমকাল, যুগান্তর, ইনকিলাব, যায়যায়দিন, ডেইলি স্টার, ইন্ডিপেনডেন্ট, নিউ এজ : টাঙ্গাইলে নির্যাতন ও বর্বরতার শিকার মা ও ছেলেকে নির্যাতনের জন্য দায়ীদের দৃষ্টান্তমূলক শাস্তির দাবিতে রাস্তায় নামা এলাকাবাসীকে লক্ষ্য করে ছোঁড়া পুলিশের গুলিতে তিনজন নিহত হওয়ায় উদ্বেগ প্রকাশ করে অভিযুক্ত পুলিশ সদস্যদের দৃষ্টান্তমূলক শাস্তির দাবি; 

খ.
ইত্তেফাক, সংবাদ : অপুষ্টির বিশ্বজনীন বিপদ মোকাবিলায় আন্তর্জাতিক সম্প্রদায়, সংশ্লিষ্ট সরকার ও সমাজের সকলের সমন্বিত উদ্যোগ ও প্রচেষ্টার বিকল্প নেই বলে মন্তব্য; 

গ.
জনকণ্ঠ : কোরবানির পশুর চামড়ার মূল্য নির্ধারণের ক্ষেত্রে যাতে কোনো অনিয়ম না হয় সে ব্যাপারে মনিটরিং জোরদার করার ওপর গুরুত্বারোপ; 

ঘ.
সংবাদ : সুন্দরবনকে ঘিরে সংঘবদ্ধ দুর্বৃত্ত চক্র নিয়ন্ত্রণহীনভাবে সুন্দরী কাঠ পাচার, হরিণ ও বাঘ নিধন তৎপরতা চালানোর অভিযোগের বিষয়ে তদন্ত সাপেক্ষে উপযুক্ত ব্যবস্থা নেওয়ার সুপারিশ; 

ঙ.
ইনকিলাব : রাজধানীতে ডেঙ্গু জ্বরের প্রকোপ বাড়ায় উদ্বেগ প্রকাশ করে এ ব্যাপারে সচেতনতার পাশাপাশি দেশের প্রতিটি হাসপাতালে ডেঙ্গুর চিকিৎসার জন্য অতিরিক্ত ব্যবস্থা গ্রহণ ও বেসরকারি হাসপাতালগুলোরও বাড়তি প্রস্তুতি নেওয়ার পরামর্শ; 

চ.
ডেইলি স্টার : সড়ক-মহাসড়কে তিন চাকার যানবাহন চলাচলের নিষেধাজ্ঞা কঠোরভাবে প্রয়োগের সুপারিশ; 

ছ.
ইন্ডিপেনডেন্ট : সড়ক-মহাসড়কে কোরবানির পশু বহনকারী গাড়িগুলোকে নানাবিধ চাঁদাবাজির মুখোমুখি হয়ে রাজধানীতে আসার চিত্র তুলে ধরে চাঁদাবাজি বন্ধ করাসহ চাঁদাবাজদের বিরুদ্ধে দ্রুত আইনি ব্যবস্থা গ্রহণের আহ্বান;  

জ.
ডেইলি সান : মেডিকেলে ভর্তি পরীক্ষার প্রশ্নপত্র ফাঁস হওয়ার ঘটনায় জড়িতদের চিহ্নিত করে তাদের বিরুদ্ধে দৃষ্টান্তমূলক কঠোর আইনি ব্যবস্থা গ্রহণের সুপারিশ; 

ঝ.
নিউ নেশন : দেশে অসংক্রামক রোগের বিস্তার প্রতিরোধে রাষ্ট্র, স্বাস্থ্য মন্ত্রণালয়সহ অন্যান্য মন্ত্রণালয় ও এনজিওদের সমন্বিতভাবে কাজ করার আহ্বান;

ঞ.
ফিনানশিয়াল এক্সপ্রেস : গর্ভবতী মা ও শিশুদের অপুষ্টির হাত থেকে সুরক্ষায় সরকারি ও বেসরকারি প্রতিষ্ঠানগুলোকে সমন্বিতভাবে সচেতনতাবৃদ্ধিমূলক প্রচারণা জোরদার করার পদক্ষেপ নেওয়ার ওপর গুরুত্বারোপ করে সম্পাদকীয় প্রকাশ করেছে।  
উপ-সম্পাদকীয়

ইনকিলাব পত্রিকায় প্রকাশিত কলামে দেশের সম্ভাবনাময় পর্যটন শিল্পের বিকাশে যথাযথ উদ্যোগ নিলে সামাজিক ও অর্থনৈতিক উন্নয়নে তা অবদান রাখবে বলে উল্লেখ করা হয়েছে।  
নিবন্ধ ও ফিচার

যুগান্তর পত্রিকায় প্রকাশিত ‘অমানবিকতার মূলে রয়েছে মূল্যবোধের অবক্ষয়’ শিরোনামের নিবন্ধে আমিনুল ইসলাম প্রযুক্তির অপব্যবহার বাড়লে তা মানবসভ্যতার জন্য বিশেষভাবে হুমকি হতে পারে বলে অভিমত প্রকাশ করেছেন। 

